
RESOLUCIÓN DA XEFATURA TERRITORIAL DA CONSELLERÍA DO MAR NA CORUÑA POLA
QUE SE PUBLICA A LISTAXE DEFINITIVA PARA O INCREMENTO DE COTAS DE CAPTURA
PARA  AS  EMBARCACIÓNS  INCLUÍDAS  NO  PLAN  DE  XESTIÓN  PARA  O  RECURSO
ESPECÍFICO  PERCEBE,  MODALIDADE  DENDE  EMBARCACIÓN,  DA  CONFRARÍA  DE
PESCADORES DE CEDEIRA 

ANTECEDENTES

1. O plan de xestión para o recurso específico percebe da confraría de pescadores de Cedeira
(PE410A 2018/53-1) aprobouse para 2019 mediante a Orde de 20 de decembro de 2018 pola que
se aproban os plans de xestión para recursos específicos en Galicia para o 2019. 

2.  De acordo  co punto  1  da  disposición  transitoria  segunda do  Decreto  153/2019,  do  21  de
novembro, polo que se regula o réxime de conservación e explotación dos recursos marisqueiros
e das algas, o dito plan prorrógase ata o 31.12.2021.

3. O 15.04.2020 a confraría de pescadores da Cedeira solicitou unha adaptación de medidas no
plan de xestión consistente na cobertura de 23 habilitacións.

4. O 17.04.2020 esta xefatura territorial comunícalle á confraría que para continuar coa tramitación
da solicitude deberá, entre outras cuestións, acompañar unha proposta de número máximo de
participantes. 

5. O 11.06.2020, a confraría de pescadores de Cedeira contestou á dita comunicación e solicitou o
inicio  da convocatoria  do  proceso selectivo  para a cobertura  das  vacantes  producidas  tras o
proceso de renovación da modalidade do recurso especifico percebe do ano 2020.

6. A resolución do 01.07.2020 da xefatura territorial da Consellería do Mar da Coruña estableceu o
número  máximo  de  participantes  en  37  embarcacións  e  89  habilitacións,  indicando  para  o
apartado de participantes das consideracións da ficha de aprobación do plan de xestión:

“Participantes:  Fíxase en 37 embarcacións con 89 habilitacións o número máximo de participantes. O número de
participantes actualmente autorizados é de 34 embarcacións con 64 habilitacións. Por tanto, cubriranse inicialmente 23
habilitacións de acordo coa solicitude realizada pola confraría. 

7. Por resolución do 09.07.2020, esta  xefatura territorial  abriu o prazo para a presentación de
solicitudes  para  a  elaboración  de  listas  para  o  incremento  de  cotas  de  captura para  as
embarcacións incluídas no plan de xestión. Mediante esta lista cubriranse as 23 habilitacións de
percebe vacantes indicadas.

8. Por  resolución  de 30.10.2020 desta  xefatura territorial,  publicouse a listaxe provisional  das
embarcacións admitidas a dito proceso e as embarcacións excluídas.

9. Con posterioridade á publicación da resolución anterior, á embarcación excluída do proceso por
non ter a modalidade, estimóuselle un recurso de alzada con data 17.11.2020, recuperando por
tanto a modalidade de percebe e a posibilidade de optar ás cotas ofertadas.

CONSIDERACIÓNS LEGAIS E TÉCNICAS

1. A Orde do 30 de decembro de 2015 pola que se regula a explotación dos recursos específicos
no ámbito da Comunidade Autónoma de Galicia, establece nos artigos 39 a 46 o procedemento
para o incremento do número de cotas de captura para as embarcacións incluídas nun plan de
xestión. 

2. A esta convocatoria presentáronse as seguintes embarcacións:  Antonio 3ªFE-3-1871, Cajallo
3ªFE-4-1-01,  Falcoeira  3ªFE-4-10-05,  Hora  Buena  3ªVI-4-5553,  Iker  3ªFE-5-1-12,  Nuevo  Noy
3ªFE-4-6-00, O Guerrero 3ªVI-3-1922. A embarcación Iker (FE-5-1-12), foi excluída por non ter a
modalidade de percebe no permiso de explotación, trala renovación dos recursos específicos do
ano  2020  (Resolución  do  19/02/2020),  que  pasa  a  incluirse  de  novo  nesta  resolución  por
estimación do recurso de alzada interposto contra a retirada da modalidade no seu permiso de
explotación. 

3. O número de embarcacións participantes admitidas (7) e o número de cotas totais que poden
acadar  segundo o certificado de conformidade que  acredite  o  número máximo de  tripulantes
autorizados de acordo coas características de cada unha das embarcacións, foi moi inferior ao
número de cotas ofertadas (23).

4. En aplicación do punto A.1 de Criterios xerais do anexo I do baremo aprobado pola resolución
do 04.05.2016, da Dirección Xeral de Desenvolvemento Pesqueiro, pola que se aproba o baremo
para  acceder  ás  modalidades  de  recursos  específicos  no  permiso  de  explotación  das
embarcacións,  así  como para elaborar  as listas e actualizar os méritos para o incremento do
número de cotas de captura para as embarcacións incluídas nun plan de xestión de recursos
específicos, modificada pola resolución do 18.05.2020, non foi necesario proceder á valoración
das solicitudes coa que establecer unha orde de prelación.

5.  As embarcacións admitidas  están incluidas no plan de xestión  de percebe da confraría de
Cedeira  e  cumpren  os  requisitos  establecidos  para  participar  no  sistema  de  listas  para  o
incremento do número de cotas de captura do recurso específico percebe (artigos 41 e 42 da
Orde do 30 de decembro de 2015).

6. Esta xefatura territorial é o órgano competente para a elaboración e o control das listas, así
como para a súa actualización e para comunicar o seu emprego de conformidade co establecido
na sección 4ª do capítulo III e o artigo 52 da Orde do 30 de decembro de 2015, pola que se regula
a explotación dos recursos específicos no ámbito da Comunidade Autónoma de Galicia.

De acordo con todo o anterior, 

RESOLVO:

1.  Aprobar  e  facer  publica  a  listaxe  definitiva  das  embarcacións  admitidas  para  acceder  á
cobertura de 23 habilitacións de percebe ofertadas no plan de xestión de percebe da confraría de
pescadores de Cedeira, que se indica a continuación:

EMBARCACIÓN MATRÍCULA E FOLIO PERSOAS ARMADORAS

ANTONIO FE-3-1871 LUIS BELLO GONZÁLEZ

CAJALLO FE-4-1-01 NUEVO NEPTUNO S.L.

FALCOEIRA FE-4-10-05
FRANCISCO MARTÍNEZ PEQUEÑO
ALBERTO MARTÍNEZ PEQUEÑO

HORA BUENA VI-4-5553 SANTIAGO ALONSO PÉREZ

IKER FE-5-1-12
OSCAR PAZOS SÁNCHEZ
JUAN MANUEL EUGENIO PAZOS GARCÍA

NUEVO NOY FE-4-6-00 JOSÉ BENITO MUÍÑO FREIRE

O GUERRERO VI-3-1922 IVÁN BREIJO FRAGA

2.  A adxudicación do número de cotas a cada embarcación dependerá do número de acredita-
cións solicitadas, das persoas que teñan enroladas á vista do rol de despachos da embarcación
coa dotación da tripulación enrolada nela e das certificacións profesionais. Dita solicitude terá en
conta o número máximo de tripulantes que a embarcación pode enrolar (Certificado de conformi-
dade). Para a comprobación disto as persoas armadoras das embarcacións seleccionadas dispo-
rán dun prazo de quince (15) días hábiles, contados desde o día seguinte ao da publicación da
presente resolución para presentar a seguinte documentación:

a) Rol de despachos actualizado da embarcación coa dotación de tripulación enrolada nela.
b) Certificacións profesionais que correspondan ás persoas tripulantes enroladas, agás as ex-

pedidas pola Consellería do Mar, de ser o caso.  A autorización expresa para a consulta
destes datos realizarase empregando o anexo X da Orde do 30 de decembro de 2015

c) As embarcacións seleccionadas deberán pagar a taxa correspondente para a expedición
dos novos permisos de explotación onde quedará reflectido o novo número de cotas.

O artigo  10  da  Lei  4/2019,  do  17  de  xullo,  de  administración  dixital  de  Galicia,  establece a
obrigatoriedade para as persoas traballadoras autónomas de relacionarse a través de medios
electrónicos no ámbito do sector público autonómico para os trámites e as actuacións que realicen
no exercicio da súa actividade profesional. Por tanto, as solicitudes e a documentación indicada,
deberán presentarse por vía electrónica a través do formulario normalizado PX006A (achega de
documentación  adicional)  dispoñible  na  sede  electrónica  da  Xunta  de  Galicia
(https://sede.xunta.gal). Para a presentación das solicitudes será necesario o Documento Nacional
de Identidade electrónico (DNIe) ou calquera dos certificados electrónicos recoñecidos pola sede
da Xunta de Galicia.

As persoas que dentro do prazo fixado non presentasen a documentación ou do exame dela se
deducise que carecen dalgún dos requisitos sinalados na base 1.2 da convocatoria, entenderase
que desisten da súa solicitude.

De acordo co disposto no Decreto 425/1993, do 17 de decembro e a Orde do 30 de decembro de
2015, as embarcacións seleccionadas que presentasen a documentación dentro do prazo estable-
cido deberán cumprir ademáis cos seguintes requisitos para a obtención da modalidade no permi-
so de explotación e das cotas asignadas:

C
VE

: E
Va

8g
JI

Q
y0

Ve
rif

ic
ac

ió
n:

 h
ttp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=EVa8gJIQy0


Xefatura Territorial da Coruña
Rúa Ramón y Cajal, 2  5º andar (Casa do Mar)
15006  A Coruña
Tel.: 981 182 000  Fax: 981 182 228
Código DIR3: A12017246

  
                                                                                                                        

CONSELLERÍA DO MAR                                                       
                      

a) Non ter sancións firmes en vía administrativa en materia de protección de recursos ma-
riños, pendentes de pagamento.

b) Que as persoas tripulantes estean en posesión dos certificados profesionais corresponden-
tes. 

c) O/A armador/a da embarcación non poderá ser titular dun permiso de explotación a pé
para recursos específicos, debendo renunciar a este no momento da obtención da modali-
dade.

As  persoas  armadoras  que  non  acepten  os  incrementos  ofertados  durante  dúas  veces
consecutivas sen causa xustificada non recibirán unha nova oferta durante un prazo de doce (12)
meses. No caso de renunciar aos incrementos ofertados durante tres (3) veces consecutivas sen
causa xustificada, perderán os seus dereitos e a embarcación quedará excluída da lista por un
período de dezaoito (18) meses, podendo solicitar de novo a súa inscrición unha vez transcorrido
o dito prazo.

A presente resolución publicarase no taboleiro de anuncios da xefatura territorial de A Coruña e na
páxina web http://www.mar.xunta.gal. A resolución tamén se exporá, con carácter informativo, no
taboleiro  de anuncios da xefatura comarcal  de  Ferrol,  así  como no  taboleiro de anuncios da
confraría de pescadores de Cedeira.

Contra esta  resolución,  que non pon fin á  vía administrativa,  poderá interpoñerse recurso de
alzada ante a Conselleira do Mar no prazo dun (1) mes contado a partir do día seguinte ao da súa
publicación, de acordo co establecido nos artigos 30, 121 e 122 da Lei 39/2015 de 1 de outubro,
do Procedemento Administrativo Común das Administracións Públicas. 

Esta resolución notifícaselle á confraría de pescadores de Cedeira, como entidade titular do plan
de xestión de percebe, consonte ao artigo 40 e seguintes da Lei 39/2015, de 1 de outubro.

A xefa territorial 
Mª José Cancelo Baquero
(sinatura electrónica)

